
ᐅᑭᐊ PEREGRINE DIAMONDS LTD.-ᑯᑦ 
ᑐᓴᒐᒃᓴᓕᐊᖏᑦ ᓇᐃᓈᖅᓯᒪᔪᑦ: ᑐᒃᓯᕋᐅᑏᑦ ᐋᕿᒋᐊᖅᑕᐅᔪᒪᔪᒥᒃ ᒫᓐᓇ  
ᐊᑑᑕᐅᔪᒥᒃ ᓄᓇᓕᕆᔾᔪᑕᐅᓪᓗᓂ ᐱᔪᓐᓇᕈᒻᒥᒃ ᐊᒻᒪᓗ ᐃᒥᓕᕆᔾᔪᑎᒃᓴᒥᒃ 
ᓚᐃᓴᒃᓴᒥᒃ – ᐅᑯᐊ ᓯᑦᓕᐊᒃᑯᑦ/CHIDLIAK-ᑯᑦ ᐱᓕᕆᕕᒃᓴᖓᓐᓄᑦ  

 
 
ᐅᑯᐊ ᐱᕆᒡᒍᕋᓐᑯᑦ/Peregrine Diamonds Ltd.-ᑯᑦ (ᐃᒫᒃ ᑕᐃᔭᐃᓲᑦ ᐱᕆᒡᒍᕋᓐᑯᑦ) ᐋᖀᒋᐊᕈᒪᖕᒪᑕ ᒫᓐᓇ 
ᓴᕿᐅᒪᔪᒥᒃ ᓄᓇᓕᕆᔾᔪᑕᐅᔪᒧᑦ ᐱᔪᓐᓇᕈᒻᒥᒃ ᐊᒻᒪᓗ ᐃᒥᓕᕆᔾᔪᑎᒃᓴᒥᒃ ᓚᐃᓴᒥᒃ ᐱᔪᓐᓇᕈᑕᐅᓂᐊᖅᑐᖅ 
ᐊᖏᓪᓕᒋᐊᖅᑕᐅᔪᒪᔪᒧᑦ ᕿᓂᕈᑎᓅᖓᔪᓂᒃ ᐊᐅᓚᑦᓯᔾᔪᑎᒃᓴᑦ 2009-ᒥ ᐅᕗᖓᖓᔪᒧᑦ ᓯᑦᓯᓕᐊᒃᑯᑦ/Chidliak 
ᐱᓕᕆᕕᒃᓴᖓᓄᑦ (ᑖᓐᓇ ᓇᖕᒥᓂᕆᔭᖅ ᐱᖁᑎᒋᔭᐅᓪᓗᓂ), ᒫᓃᑦᑐᖅ ᐅᐊᖕᓇᖓᓂ ᕿᑭᖅᑖᓘᑉ, ᐊᑯᕐᖓᓐᓂ 
ᐸᖕᓂᖅᑑᑉ ᐃᒪᖓᑕ ᐊᒻᒪᓗ ᐃᖃᓗᐃᑦ ᑲᖏᖅᓱᖓᑕ, ᐅᑯᐊ ᐱᕆ[ᒍᕋᓐᑯᑦ/Peregrine-ᑯᑦ 
ᕿᓂᕈᒪᖃᑦᑕᖅᓯᒪᖕᒪᑕ ᑕᒫᓂ ᐅᔭᖃᓂᒃ ᓯᑎᓛᓂᒃ ᕿᓪᓕᖅᑐᒃᓴᔭᓂᒃ ᓇᖕᒥᓂᖃᕝᕕᖕᒥᓐᓂ.   
 
ᒪᑐᒪ ᐅᐱᕐᖔᖓᓂ 2008-ᒥ, ᐅᑯᐊ ᐱᕆᒡᒍᕆᓐᑯᑦ/Peregrine-ᑯᑦ ᐱᓚᐅᖅᓯᒪᖕᒪᑕ ᐱᓕᕆᔾᔪᑎᒃᓴᒥᓐᓂᒃ 
ᐃᒪᐃᑦᑐᒥᒃ ᓇᓗᓇᐃᒃᑯᑕᓕᖕᒥᒃ Class A-ᒥᒃ ᓄᓇᓕᕆᔾᔪᑎᒃᓴᒥᓐᓂᒃ ᐱᔪᓐᓇᐅᑎᒋᓗᒍ ᐃᒫᒃ ᓈᓴᐅᑎᓕᒃ 
#N2008C0005 ᐃᓄᓕᕆᔨᑐᖃᒃᑯᓐᓂᒃ ᐊᒻᒪᓗ ᐃᒥᓕᕆᔾᔪᑎᒃᓴᖓᑦ ᐃᒪᐃᑦᑐᒨᖓᔪᒥᒃ B-ᒥ ᐃᒥᓕᕆᔾᔪᑎᒃᓴᖅ 
ᓚᐃᓴ ᐃᒫᒃ ᓈᓴᐅᑎᓕᒃ #2BE-CHI0813 ᐅᑯᓇᖓᑦ ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᓐᓂᒃ.  ᐅᑯᐊ 
ᐱᕆᒡᒍᕆᓐᑯᑦ/Peregrine-ᑯᑦ ᓱᓕ ᐱᓯᒪᖕᒥᔪᑦ ᓄᓇᓕᕆᔾᔪᒻᒥᒃ ᓚᐃᓴᒥᒃ ᐃᒫᒃ ᓈᓴᐅᑎᓕᖕᒥᒃ ᐊᑕᐅᓯᕐᒥᒃ 
#Q08L1C01 ᐅᑯᓇᖓᑦ ᐱᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᔪᓐᓇᕈᑎᖓᑦ ᐊᒥᓱᓂᒃ ᓄᓇᐅᑉ 
ᖄᖓᓅᖓᔪᓂᒃ ᐊᑑᑎᒍᑎᒃᓴᖓᑦ ᐃᓄᐃᑦ ᓄᓇᖁᑖᓂ ᓇᓗᓇᐃᖅᑕᐅᓯᒪᓂᐊ ᐊᒃᑐᐊᔪᖅ ᐱᖁᑎᖃᕝᕕᐊᓐᓄᑦ.  
ᐅᑯᐊ ᐋᕿᒋᐊᕈᑎᒃᓴᑦ ᐃᓚᖃᖏᑦᑐᑦ ᐱᔪᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᒃ ᓚᐃᓴᒃᒥᒃ ᓲᖃᐃᒻᒪ ᓄᑖᖅ 
ᑐᒃᓯᕋᖅᑕᐅᖄᕆᐊᓕᒃ ᐊᑑᑕᐅᔪᒃᓴᖅ ᖃᓄᑐᐃᓐᓇᖅ ᑐᒃᓯᕋᐅᑎᓅᖓᔪᓂᒃ ᐊᐅᓚᑦᓯᒍᑎᒃᓴᓂᒃ ᐃᓄᐃᑦ 
ᓄᓇᖁᑖᓐᓂ 2009-ᒥ. ᐅᑯᐊ ᐋᕿᒋᐊᕈᑎᒃᓴᑦ ᑐᒃᓯᕌᑦ ᐊᑑᑎᓂᖃᓛᖅᑐᑦ ᑭᓯᐊᓂ ᑲᓇᑕᐅᑉ ᓄᓇᖁᑕᓅᖓᔪᒧᑦ. 
 
ᐋᕿᒋᐊᕈᑎᒃᓴᑦ, ᐅᑯᐊ ᐱᕆᒡᒍᕆᓐᑯᑦ/Peregrine-ᑯᑦ ᑐᒃᓯᕋᒻᒪᑕ ᐃᓚᒋᓕᐅᑎᔪᒃᓴᓂᒃ 6-ᓅᖓᔪᓂᒃ 
ᐃᓗᓕᕆᔭᐅᓪᓗᑎᒃ ᒪᑯᓄᖓᖓᔪᓂᒃ ᐱᔪᓐᓇᕈᑎᒃᓴᓂᒃ ᐊᒻᒪᓗ ᐃᒥᓕᕆᔾᔪᑎᒃᓴᓂᒃ ᓚᐃᓴᒃᓴᓂᒃ: (1) 
ᐊᐃᑉᐹᓅᖓᔪᒧᑦ ᓄᓇᓕᒋᔭᐅᓛᖅᑐᒧᑦ ᐊᓯᓂ ᐊᖏᔪᒥᒃ ᑕᓯᕐᒥ ᒥᒃᓴᐅᓴᒃᑐᖅ ᐃᒫᒃ 15km ᑲᓚᒦᑕᐃᑦ 
ᐅᖓᓯᖕᓂᖓ ᐅᖁᐊᓃᑦᑐᖅ ᒫᓐᓇ ᓄᓇᓕᒋᔭᐅᓲᑉ ᐊᓯᓂ, ᑖᓐᓇᓗ ᓈᒻᒪᓛᕐᒪᑦ ᐅᑭᐅᒥ ᓯᑯᐊᒃᑯᑦ 
ᒥᕝᕕᐅᖃᑦᑕᓛᕐᒪᑦ ᖃᖓᑕᔫᓄᑦ ᐊᖏᓂᖅᓴᑦ ᐅᓯᒍᓐᓇᖃᑦᑕᕋᔭᕐᒪᑕ ᐊᖏᓈᖅᓯᒪᓂᖅᓴᓂᒃ ᐅᖅᓱᐊᓗᒃᓴᓂᒃ 
ᐊᒻᒪᓗ ᓱᓇᒃᑯᑖᒃᓴᖏᓐᓂᒃ ᐅᓯᖃᑦᑕᓛᖅᑐᓂᒃ, ᐊᒻᒪᓗ ᐃᑰᑕᕈᑎᓂᒃ; (2) ᐃᑎᖅᓴᓕᐅᖃᑦᑕᓛᖅᑐᑦ ᓄᓇᒥ 
ᐃᒫᑎᒋ ᐅᓄᖅᑐᓂᒃ 7-ᖑᓗᑎᒃ ᓇᒥᑐᐃᓐᓇᖅ ᖃᐅᔨᒪᔭᓂᒃ ᐱᑕᓕᖕᒥᒃ ᕿᓪᓕᖅᑐᖅᑕᓕᖕᓂᒃ ᓯᑎᓛᓂᒃ ᐅᔭᖃᓂᒃ 
ᐲᔭᐃᖃᑦᑕᓛᖅᑐᑦ ᓄᓇᒥᒃ ᑎᑭᐅᑎᓯᒪᔪᓂᒃ ᐃᒫᒃ 100t ᑕᓐᓂᒃ ᐅᖁᒪᐃᓐᓂᓕᖕᓂᒃ ᖃᐅᔨᓴᕋᒃᓴᓂᒃ; 
ᖃᐅᔨᓴᕋᒃᓴᑦ ᓯᖃᓕᔭᐅᖃᑦᑕᓛᖅᑐᑦ ᓯᖃᓪᓖᒻᒧᑦ ᐅᕝᕙᓗᑭᐊᖅ ᖄᖅᑎᑕᐅᖃᑦᑕᕐᓗᑎᒃ ᖄᖅᑎᑦᓯᒍᒻᒧᑦ, ᓄᓇᒥᒃ 
ᓴᒡᒐᖃᑦᑕᓛᕐᒥᔪᑦ ᐃᑎᖅᓴᓕᐅᕆᓗᑎᒃ; (3) ᐅᓯᖃᑦᑕᓛᖅᑐᖅ ᐅᓯᔨ ᐅᖁᒪᐃᑦᑐᖅᓯᐅᑦ ᓴᓇᕐᕈᑦ ᓄᐊᑦᓯᕕᖕᒧᑦ 
ᓄᓇᒧᑦ (ᓄᓇᓯᐅᒻᒥᒃ ᐱᓕᕆᔾᔪᒻᒥᒃ ᐃᒪᐃᑦᑐᒥᒃ ᐊᑐᖃᑦᑕᕐᓗᑎᒃ (CAT 247B) ᖃᓗᕋᕈᑕᐅᖃᑦᑕᓛᖅᑐᖅ 
ᓴᒡᒐᕈᑕᐅᓗᓂ ᓄᓇᐅᑉ ᖄᖓᓅᖓᔪᒥ ᐲᔭᐃᖃᑦᑕᕐᓗᑎᒃ ᐃᑎᖅᓴᓕᐅᕆᖃᑦᑕᓕᖅᐸᑕ ᓇᒥᑐᐃᓐᓇᖅ, 
ᒪᓂᖃᒃᓴᖅᑕᐅᖃᑦᑕᓛᕐᒥᖕᒪᑦ ᖃᖓᑕᔫᓄᑦ ᒥᕝᕕᒃ ᓯᑯᐊᕐᒥ, ᐅᓯᓕᖅᑐᖃᑦᑕᕐᓗᑎᒃ ᖃᐅᔨᓴᕋᒃᓴᓂᒃ 
ᐴᖅᑲᖅᑕᐅᖃᑦᑕᓛᕐᒪ ᖃᑦᑕᐅᔭᓄᑦ, ᐅᓯᔭᐅᖃᑦᑕᕐᓗᑎᒃ ᐅᖅᓱᐊᓗᐃᑦ ᖃᑦᑕᐅᔭᐃᑦ ᐊᒻᒪᓗ ᓴᓇᕐᕈᑎᑦ ᐃᑰᑕᕈᑎᑦ 
ᐃᓚᒃᓴᔭᖏᑦ, ᐊᒻᒪᓗ ᓯᖁᑦᑎᑕᐅᖃᑦᑕᕐᓗᑎᒃ ᐅᔭᖃᑦ, ᓯᖃᓪᓖᑎᖓᑦ ᐲᓲᖅ ᐋᕿᓲᖑᓪᓗᓂ ᐊᑐᖅᑕᐅᒃᐸᑦ; (4) 
ᖄᖅᑎᑕᐅᖃᑦᑕᕐᓗᑎᒃ ᐅᔭᖃᑦ ᓯᖃᓪᓕᔭᐅᖃᑦᑕᕐᓗᑎᒃ ᐅᔭᖃᑦ ᓄᓇᒥ ᐃᑎᖅᓴᓕᐅᕐᓗᑎᒃ; ᑕᒪᒃᑯᐊ 
ᐊᑑᑕᐅᓛᖅᑐᑦ ᐱᓕᕆᔾᔪᑕᐅᓗᑎᒃ ᓚᐃᓴᓕᖕᒧᑦ ᑲᓐᑐᕌᒃᑎᒧᑦ; (5) ᐃᑰᑕᖃᑦᑕᓕᕈᑎᒃ ᓯᑯᒥ ᑕᓰᑦ ᓯᑯᐊᖓᓂ 
ᐱᖁᑎᒋᔭᖓᓐᓅᖓᔪᒥ (ᓄᓇᒥᓕ ᐃᑰᑕᕈᑕᐅᓲᑦ ᒫᓐᓇ ᐱᔪᓐᓇᐅᑎᖃᖅᕕᒋᒻᒪᒋᑦ ᑕᒪᒃᑯᓄᖓᖓᔪᑦ) ᐊᒻᒪᓗ  
ᐊᑐᖃᑦᑕᓛᕐᒪᑕ ᓯᑯᒥ ᓄᑖᒦᑦᑐᒥᒃ ᐊᓯᓂ ᓄᓇᓕᒋᔭᐅᑉ ᑕᓯᖓᓂ ᑕᒡᕙᓂᑦᑕᐅᖅ ᓯᑯᐊᖓᓂ ᒥᕝᕕᐅᖃᑦᑕᓛᖅᑐᖅ 
ᖃᖓᑕᔫᓄᑦ ᐅᑭᐅᖑᑎᓪᓗᒍ; (6) ᐊᖏᓪᓕᒋᐊᓛᖅᑐᑦ ᐃᒥᓕᕆᔾᔪᑎᒃᓴᖏᑦ ᓚᐃᓴᖃᕈᑎᖏᓐᓅᖓᔪᑦ ᑕᒪᒃᑯᓄᖓ 
ᖃᓄᐃᓪᓗᐊᕐᓂᖏᑦ ᑕᒪᒃᑯᓄᖓᖓᔪᑦ ᐊᖏᓂᖏᑦ ᐱᒋᐊᕐᓗᑎᒃ 60 m3 ᑎᑭᐅᑎᓯᒪᖃᑦᑕᕐᓗᑎᒃ ᐃᒫᑎᒋ 95 m3 
ᐅᑉᓗᖅ ᐊᑕᐅᓯᖅ ᐃᒥᕐᒥᒃ ᐊᑐᕈᓐᓇᕐᓗᑎᒃ ᐊᐃᑉᐹᓂ ᓄᓇᓕᒋᔭᐅᑉ ᐊᓯᓂ ᐊᒻᒪᓗ ᐊᖏᓪᓕᒋᐊᖅᑕᐅᓗᑎᒃ 
ᐃᑰᑕᕈᑎᒃᓴᑦ. 
 



ᐊᓯᖏᓐᓂᒃ ᐊᐅᓚᑦᓯᒍᑎᒃᓴᑦ ᑐᒃᓯᕌᖑᓯᒪᔪᑦ ᑭᓯᒥᓕ ᐋᕿᒋᐊᕈᑎᒃᓴᓂᒃ ᐱᒋᐊᖃᖏᑦᑐᑦ ᒪᑯᓄᖓᖓᔪᓄᑦ: ᓇᒥ 
ᓇᓗᓇᐃᖅᑕᐅᓯᒪᔭᕇᖅᑐᓃᑦᑐᑦ ᓄᓇᒥ ᒫᓐᓇ ᐱᔪᓐᓇᕈᑎᖃᕈᑕᐅᔪᑦ ᓴᕿᐅᒪᔪᓂᒃ ᕿᓂᕈᑎᒃᓴᓂᒃ 
ᐱᔪᓐᓇᕈᑕᐅᔪᓂᒃ, ᐃᒪᐃᓪᓗᐊᖅᑐᒨᖓᔪᒥᒃ 12 000 ᑕᑭᓂᖓ ᐅᖓᓯᖕᓂᓕᒃ ᑕᐃᒪᓐᓇ ᑲᓛᒦᑕᓂᒃ 
ᖁᓕᒥᒎᓕᖕᒧᑦ ᖃᐅᔨᓴᖃᑦᑕᕐᓗᑎᒃ ᓄᓇ ᖃᓄᐃᑦᑑᒻᒪᖔᖅ ᖁᓛᓂᒃ, ᓄᓇᒥᓗ ᖃᓄᐃᑦᑑᓂᖓᓂᒃ 
ᖃᐅᔨᓴᖃᑦᑕᕐᓗᑎᒃ, ᐃᑰᑕᖃᑦᑕᕐᓗᑎᒃ ᑎᑭᐅᓯᒪᔪᓂᒃ ᐃᒫᒃ 30 ᖃᐅᔨᓴᕋᒃᓴᑦ ᓇᓗᓇᐃᖅᑕᐅᓯᒪᔪᑦ 
ᐱᖁᑎᖃᕝᕕᐊᓐᓂ ᑲᓇᑕᐅᑉ ᓄᓇᖓᓅᖓᔪᒥᒃ, ᐅᒃᑐᕋᖅᓯᒪᔪᓂᒃ ᖃᓄᐃᓪᓗᐊᕐᓂᖏᑦ ᐃᑰᑕᖃᑦᑕᕐᓗᑎᒃ 
ᑎᑭᐅᑎᓯᒪᔪᓂᒃ ᖃᑦᓯᐅᓂᖏᑦ 5 ᐃᖅᑎᖅᓴᓕᐊᑦ ᐃᖕᒥᒃᑰᓕᖓᐅᖅᑐᑦ ᐱᑕᓕᖕᓂᒃ 3-ᓂᒃ ᖃᐅᔨᒪᔭᖃᕝᕕᖕᓂᒃ 
ᓯᑎᓛᒃᓴᔭᒃᓂ ᕿᓕᖅᑐᒃᓴᔭᓂᒃ ᐱᑕᓕᖕᓂᒃ ᐱᖁᑎᖃᕝᕕᖕᒥ, ᐅᔾᔨᖅᑑᑕᐅᓪᓚᕆᓛᖅᑐᑦ ᐱᓕᕆᐊᖑᓗᑎᒃ ᐅᕙᓂ 
2009-ᒥ ᐆᒃᑐᕋᖅᑕᐅᕙᓪᓕᐊᔪᑦ ᖃᓄᐃᓪᓗᐊᕐᓂᖏᑦ ᒪᑯᓄᖓᖓᔪᓂᒃ CH-1 ᐱᑕᓕᖕᓂᒃ ᓯᑎᓛᓂᒃ 
ᕿᓪᓕᖅᑐᖅᑕᓕᖕᓂᒃ ᐅᔭᖃᓂᒃ, 3.5km ᐅᖓᓯᖕᓂᖓ ᑲᓚᒦᑕ ᑲᓇᖕᓇᖓᓂ ᒫᓐᓇ ᓄᓇᓕᒋᔭᐅᑉ ᐊᓯᓂ. 
ᐱᓕᕆᔾᔪᑎᒃᓴᑦ ᓂᕆᐅᒋᔭᑦ ᐱᒋᐊᕋᔭᕐᓂᖏᑦ ᕿᑎᖓᓂ ᐄᐳᕈ/April 2009-ᒥ (ᑭᓯᐊᓂᓛᒃ ᐊᖏᖅᑕᐅᓂᖅᐸᑕ 
ᐅᑯᐊ ᐋᕿᒋᐊᕈᑕᐅᔪᒪᔪᑦ ᑐᒃᓯᕌᓅᖓᔪᑦ) ᐊᒻᒪᓗ ᐃᓱᓕᕝᕕᖃᕋᔭᖅᑐᑦ ᐅᕙᓂ ᓯᑎᕝᕖᕆ/September 2009-ᒥ. 
ᐊᒥᓱᑦ ᐃᓄᐃᑦ ᐱᓕᕆᑎᑕᐅᓛᖅᑐᑦ ᐃᓚᐅᓛᕐᒪᑕ ᐱᓕᕆᐊᒃᓴᓄᑦ 2009-ᒥ ᐊᒻᒪᓗ ᐃᓄᐃᑦ ᑲᑉᐸᓂᖁᑎᓖᑦ 
ᐊᑐᖅᑕᐅᓛᖅᑐᑦ, ᐅᑯᐊ ᐆᒃᑑᑎᒋᓗᒋᑦ ᕿᑭᖅᑖᓗᒃ ᑯᐊᐳᕇᓴᒃᑯᖏᑦ ᐊᒻᒪᓗ ᐅᓈᓕᒃ ᖃᖓᑕᔫᓕᕆᔨᖏᑦ, ᐊᒻᒪᓗ 
ᓯᓂᖅᑕᖅᕖᑦ ᐊᒻᒪᓗ ᐱᓕᕆᔾᔪᑕᐅᔪᑦ ᖃᓄᑐᐃᓐᓇᖅ. 
 
ᐅᑯᐊ ᐱᕆᒡᒍᕋᓐᑯᑦ/Peregrine-ᑯᑦ ᓂᕆᐅᖕᓂᖃᑦᓯᐊᖅᑐᑦ ᐱᓕᕆᖃᑎᖃᑦᓯᐊᓛᕋᒥᒃ ᐱᖁᔭᓕᕆᔨᓂᒃ ᐊᒻᒪᓗ 
ᓄᓇᕗᑦᒥᐅᓂᒃ ᐃᖃᓗᖕᓂ ᐊᒻᒪᓗ ᐸᖕᓂᖅᑑᒥ ᐊᐅᓚᑦᓯᓕᖅᐸᑕ ᓯᑦᓕᐊᒃᑯᑦ/Chidliak-ᑯᑦ ᐱᓕᕆᕕᒃᓴᖓᓐᓂ. 
 


